
REDAKSIONEEL

VERLEENTHEID NA 125 JAAR

Die wyse waarop na die jubilaris by die herinneringe aan die 
kerkstigting te Rustenburg in 1859 verwys word, onderstreep dat 
Gereformeerdes oor die belydenis en wese van die kerk verskil en 
dubbelpraat. In baie artikels in Die Kerkblad en talle gesprekke word 
verwys na die “125 jarige fees van die Gereformeerde Kerk” (enkel- 
voud) en niemand skrik daarvoor nie. Daarteenoor dra die indrin- 
gende artikel van prof. J. H. van Wyk in hierdie uitgawe die opskrif 
“Gereformeerde Kerke in Suid-Afrika na 125 jaar”. Let op die meer- 
voud.

’n Artikelreeks van prof. G. Pienaar van die Departement Regte 
aan die PU vir CHO sal DV onderstreep dat vanuit regsoogpunt by 
kerkbegrip meer as net ’n “gewoonte” naam op die spel is. Inder- 
daad moet gevra word wat bedoel word wanneer van Die Gerefor
meerde Kerk in die enkelvoud gepraat word.

Sommige Gereformeerdes, oordeel dat op 11 en 12 Februarie 
1859 die Gereformeerde Kerk Rustenburg gestig is. (Weliswaar praat 
die dokumente van die Geref. Kerk van “de Zuid-Afrikaansche Re- 
publiek” waarmee Transvaal en nie Suid-Afrika bedoel word nie. Die 
tweede kerk op 5 en 6 Mei 1859 heet daarom “van de OVS”, later 
Reddersburg. Die naam Rustenburg is korrek wanneer in 1863 die 
kerke Pretoria, Potchefstroom e.a. afstig).

Tog kry mens in 1984 die indruk dat die groot meerderheid, 
waaronder teoloë, konsekwent in die enkelvoud praat van die “Geref. 
Kerk in S.A.” wat in 1859 gestig is. Daarmee kan tog net die stig- 
ting van ’n bepaalde kerkgenootskap bedoel word. Daaruit volg ook 
logies dat dit een kerkgenootskap is, wat sy vergestalting vind in die 
“eenvormigheid” of karakter van verskillende gemeentes. Anders 
gestel, die GKSA bestaan in en uit sy talle gemeentes.

Volgens hierdie opvatting is “die GKSA” ’n voorstelling, ’n denk- 
konsepsie, ’n begrip of as u wil, ’n idee. Vandag sou dit selfs ’n 
kategorie genoem kan word. Hierdie kerkbegrip kom klaarblyklik 
uit die Rasionalisme op en identifiseer die kerk uitsluitlik as oor- 
koepelende vereniging van mense op ’n sekere basis (konstitusie en 
belydenis). Dit is primêr ’n vraag in watter verhouding dié “GKSA” 
wat “sy 125 jaar fees” sou vier. tot die een heilige: algemene Kerk 
van die Skrif en Belydenis (HKS 21, NGb 27) staan. Is dit dieselfde 
soos Rome sê? Of is die GKSA ’n vooraf-verskyningsvorm van die 
universele kerk (liggaam van Christus) wat deur die moderne eku- 
meniese liggame (of die “wêreldkerk” soos bv. in GKN-geledere ge
praat word) voltooi moet word?

’n Mens staan verleë met die verwarring oor kerkbegrip wan
neer deputate van verskillende Sinodes Potchefstroom teenoor die 
NGK en NHK volhou dat ’n kerk nie ’n eenheid van gemeentes is nie

en dat daar nie ’n derde kerkbegrip uit die Skrif tot ons kom nie. Is 
die bewering in die lig van spraakgebruik waar? Die antwoord laat 
mens verleë staan.

Daar is immers ’n hemelsbreë verskil tussen wat onder ONS 
kerk as genootskap en SY kerk verstaan kan word. Dit is immers 
moontlik dat die kerk plaaslik deur die een of die ander bepaal kan 
word. Besinnig oor die kerk in In die Skriflig  lyk daarom sinvol te 
wees.

GELUKWENSINGS
Langs hierdie weg word verskillende teoloë gelukgewens met 

onlangse bekroning van hulle akademiese studie.
DR. Y. J. SUN het aan die PU vir CHO gepromoveer met ’n proef- 

skrif getitel “The missiological significance of Matthew 28 : 16—20 
with special reference to Donald Me Gavran” DR. M. J. DU PLESSIS 
het die D. Litt graad in die Departement Grieks behaal.

Die graad Theologiae Magister aan die PU vir CHO is behaal 
deur:

P. J. BUYS: Die aard van die verbond en die implikasies daarvan vir 
evangelisasie;
N. P. HEYSTEK: Die verhouding Pastoraat en Tug: ’n Diakoniologiese 
studie;

P. KRUGER: Die geskiedenis van die Gereformeerde Kerke in Sam- 
bië (1913)— 1980);
A. LINDHOUT: Die Uitverkiesing in die briewe van Paulus;
G. J. VAN DER WALT: Die plek van Christus in die etiese uitspraak 
van die Jacobusbrief en die betekenis daarvan vir die teologiese etiek.

Hierby kan gereken word twee MA-grade in die Departement 
Wysbegeerte, onderskeidelik: P. C. KRUGER (Die Janistiese Katego- 
riëleer) aan die PU vir CHO en D. STEYN aan RAU (verhandeling by 
Red.onbekend).




